
Металлургия ва машинасозлик саноати тармоқлари ходим-
лари касаба уюшмасининг Тошкент шаҳар кенгаши 8 март 
– Халқаро хотин-қизлар куни муносабати билан Тошкент 
шаҳри ва Тошкент вилоятида жойлашган тармоқ корхона 
ва ташкилотларида фаолият юритувчи хотин-қизлар учун 
«Сен азизсан, муҳтарам аёл» деб номланган маданий тад-
бир ўтказди. 

Тадбирда тармоқдаги «Ўз-
меткомбинат» АЖ, «Чирчиқ 
трансформатор заводи», «Ўз-

электроаппарат» АЖ, «Ўзкабель» 
қўшма корхонаси, Чирчиқ ва Тош-
кент «Қишлоқ хўжалик техникаси 
заводи» АЖ, «Тошкент металлур-
гия заводи» қўшма корхонаси ва 
бошқа корхоналарда меҳнат қи-
лаётган 100 нафардан ортиқ фаол 
хотин-қиз қатнашди. 

Бир пиёла чой устида ташкил 
этилган илиқ суҳбатлар давомида 
соҳада эришилаётган ютуқ ва му-
ваффақиятлар, тармоқ корхона-

ларининг республикамиз иқти-
содиётини ривожлантиришга қў-
шаётган ҳиссаси, ходимларга 
яратилаётган муносиб меҳнат ша-
роитлари хусусида сўз борди. 

Тармоқ тизимида кўп йиллар-
дан бери самарали меҳнат қилиб 
келаётган хотин-қизлар, касаба 
уюшма фаолларининг меҳнатлари 
эътироф этилиб, касаба уюшмала-
рининг ташаккурномалари топши-
рилди.

Ўзбекистон касаба уюшмалари
Федерацияси Матбуот хизмати

Юрт тараққиёти йўлида бирлашайлик!

 Ўрганиш

КелГуСи Сонларда ЎқинГ...

Ўзбекистон касаба уюшмалари Федерациясининг андижон 
вилояти кенгашида «аёлни эъзозлаш – эзгулик ва адолат ме-
зони» шиори остида маданий тадбирлар бўлиб ўтди.

Унда вилоятдаги корхона, ташкилот ва муассасаларда меҳнат қилаётган 
фаол хотин-қизлар иштирок этди.

Тадбир давомида узоқ йиллардан бери касбий маҳорати билан 
барчага ўрнак кўрсатиб келаётган меҳнат фахрийларига эъзоз ва эҳтиром 
кўрсатилди. Шунингдек, самарали меҳнатлари билан мамлакатимиз риво-
жига ўзларининг муносиб ҳиссаларини қўшиб келаётган 100 нафар бош-
ланғич касаба уюшма ташкилотлари фаоллари кенгашнинг эсдалик совға-
лари билан тақдирланди.

Меҳнат жамоаларида бўлиб ўтаётган шу каби байрам тадбирлари азиз 
аёлларимизга кўтаринки кайфият бахш этиб, келгусида уларни янги марра-
лар сари руҳлантириши аниқ.

Ўзбекистон касаба уюшмалари
Федерацияси Матбуот хизмати

Айни вақтда кенгаш Ахборот тех-
нологиялари ва коммуникация-
ларини ривожлантириш вазир-

лиги билан ҳамкорликда тармоқ ке-
лишуви ва жамоа шартномалари 
бандлари ижроси жойларда қандай 
таъминланаётганини ўрганмоқда.

Хоразм вилоятида тармоқ тасарру-
фидаги корхона ва ташкилотларда ўтка-
зилган ўрганишлар натижалари мутасад-
дилар иштирокида уюштирилган амалий 
семинарда танқидий таҳлил қилинди.

– Иш берувчилар ҳамда касаба уюш-
маси қўмиталари ҳар бир ходим би-
лан олиб борилаётган ишларга таҳли-
лий-танқидий ёндашиши, замон билан 
ҳамнафас, ташаббускор бўлмоғи ло-
зим, – дейди Ахборот технологиялари 
ва  оммавий коммуникация ходимлари 
касаба уюшмаси Республика кенгаши 
бош мутахассиси Юнус Ғапуров. – Ўр-
ганиш жараёнида ижтимоий шериклик 
доирасида қатор ишлар қилинганига гу-
воҳ бўлдик. Ходимлар меҳнати муносиб 
рағбат топмоқда. Бироқ камчиликлар 
ҳам йўқ эмас. Айтайлик, жамоа шартно-
масида иш ҳақи ҳар ўн беш кунда тўла-
ниши белгиланиб қўйилгани ҳолда, ҳар 

ойда бир марта тўланаётган ҳолатларни 
кўрдик. Меҳнат таътилларини расмий-
лаштиришда, таътил пулларини тўлашда 
айрим нуқсонларга йўқ қўйилган. 

– Ходимларнинг меҳнат муҳофаза-
сини кучайтириш, муносиб иш шаро-
итлари яратиш юзасидан ҳам бир қа-
тор тавсиялар бердик, – дейди ўрга-
нишларда иштирок этган Ўзбекистон 
касаба уюшмалари Федерацияси Хо-
разм вилояти кенгашининг меҳнат 
техник инспектори Эркинбой Байжа-
нов.

Семинар давомида бу борада эри-
шилган муваффақиятлар, йўл қўйилган 
камчиликлар ҳам таҳлил қилинди.

Тармоқ республика кенгашининг 
малакали мутахассислари жамоа шарт-
номаси ижросини таъминлашда аҳа-
мият қаратиш лозим бўлган жиҳатлар, 
меҳнат муҳофазаси, ҳужжатларни юри-
тиш тартиблари, аёллар ва ёшлар учун 
белгиланган имтиёзларнинг кафолат-
ланиши юзасидан тегишли тавсия ва 
тушунтиришлар бердилар.

Муҳаббат ТЎраБоеВа,
«ISHONCH»

Халқаро хотин-қизлар куни 
муносабати билан Тошкент 
шаҳридаги аджу универси-
тетида байрам тадбири бў-
либ ўтди.

Тадбирни университет рек-
тори Ғайрат Муратов ки-
риш сўзи билан очиб, жа-

моада фаолият юритиб келаётган 
хотин-қизларни, талаба ёшларни 
байрам билан қутлади. 

– Жамиятда хотин-қизларнинг 

ўрни ва ролини ҳеч нарсага қи-
ёслаб бўлмайди. Барчангизни ко-
реялик профессор ва ўқитувчилар 
номидан табриклайман, – деди 
университет проректори Жей Ик 
Лим.

Таниқли санъаткорлар ижро 
этган куй-қўшиқлар иштирокчи-
ларга бир олам завқ улашди.

Тадбир якунида аёлларга эсда-
лик совғалари топширилди. 

улуғбек рЎЗиМоВ,
Тошкент шаҳридаги Аджу университети 

касаба уюшма қўмитаси раиси

Кун нафаси
Президент Шавкат 

 Мирзиёев Эрон Ислом Рес-
публикаси Миллий хавфсиз-
лик олий кенгаши котиби Али 
Шамхоний бошчилигидаги 
делегацияни қабул қилди.

* * * 

«Тараққиёт стратегияси» 
маркази раҳбари Э.Туляков 
бошчилигидаги Ўзбекис
тон делегацияси аъзолари 
Брюсселда (Бельгия) Қирол-
лик халқ аро муносабатлар 
 институти (EGMONT) вакили 
билан учрашди.

* * * 

Фарғона вилояти ҳокими 
Хайрулло Бозоров бошчили-
гидаги Фарғона вилояти деле-
гацияси амалий ташриф билан 
Жанубий Кореяда бўлиб ту-
рибди.

* * * 

«Тошкент» аэропорти-
нинг маҳаллий авиайўналиш-
лар терминалида иккинчи 
А321nео НХ ҳаво кемасини 
тантанали кутиб олиш ма-
росими бўлиб ўтди. Бу само-
лёт Евроосиё қитъаси бўйлаб 
деярли тўла юк билан парвоз-
ларни амалга ошириш имко-
ниятига эга.

* * * 

Президент таълим муасса-
салари агентлиги ва Ахборот 
технологиялари ва коммуни-
кацияларини ривожлантириш 
вазирлиги томонидан машҳур 
таълим тадқиқотчиси Андреас 
Шляйхернинг «Жаҳон миқё
сидаги таълим. XXI аср мак
таб тизимини қандай барпо 
этмоқ керак?» номли китоби 
5000 нусхада чоп этилди.

* * * 

Таълим сифатини назорат 
қилиш давлат инспекцияси-
нинг маълум қилишича, ўқи
тувчиларга малака тоифаси 
сертификатларини электрон 
шаклда бериш йўлга қўйилди.

* * * 
Давлат тест маркази ва 

Қозон федерал универси
тети ўртасидаги навбатдаги 
онлайн учрашув бўлиб ўтди.

Шукуҳ

Ташаккуримиз 

сизга!

Тошкент
шаҳри

аджуда ҳам

БаЙРаМ

Андижон
вилояти

ЯНги МаРРаЛаРга 
РУҲЛаНТиРаДи

Хоразм
вилояти

аЛОҚаЧиЛаР ҚаНДаЙ 
ШаРОиТЛаРДа 

иШЛаЯПТи?

ахборот технологиялари ва оммавий коммуникация ходимлари ка-
саба уюшмаси республика кенгаши соҳа корхоналарида ходимлар 
ижтимоий ҳимоясини ҳамда иш жойларида хавфсиз меҳнат ша-
роитларини таъминлаш, меҳнатни муҳофаза қилиш ва хавфсизлик 
техникаси ҳолатини яхшилашга алоҳида эътибор қаратмоқда.

Ўзбекистон темирйўлчи-
лари ва транспорт қурув-
чилари касаба уюшмаси 
республика кенгаши Хо-
тин-қизлар куни муноса-
бати билан байрам тад-
бири ташкил этди.

Маросимда Ўзбекистон 
темирйўлчилари ва 
транспорт қурувчи-

лари касаба уюшмаси Респуб-
лика кенгаши раиси Қутли-
мурод Собиров темирйўлчи 
опа-сингилларимизни сами-
мий табриклаб, мамлакати-
миз темир йўл транспортининг 
тараққий этишида уларнинг 
ўрни беқиёслигини эътироф 
этди.

Тадбирда кенгаш томони-
дан тармоқ корхоналарида 
 фаолият юритаётган энг фаол 
135 нафар хотин-қизга 1 мил-
лион сўмдан пул мукофоти 
топширилди.

Шунингдек, «Ўзбекистон те-
мир йўллари» акциядорлик 
жамияти Хотин-қизлар маса-
лалари бўйича маслаҳат кен-
гашининг «Йил аёли» мил-
лий танловининг 6 нафар 
 республика босқичи ғолиблари 
фахрий ёрлиқлар билан тақдир-
ланди. 

Байрам муносабати билан 
барча минтақавий темир йўл 
узели корхоналарида меҳнат 
қилаётган фаол аёллар рағбат-
лантирилди, фахрий темирйўл-
чилар ҳолидан хабар олинди.

назокат нурМаТоВа

Темирйўлчи 
аёллар 
тақдирланди

ҚАРОВСИЗ  БОҒЛАР 
ҚАРШИСИДА

Суҳбат борки, кескир қи-
личга ўхшар, бўстонни, 

экинни кесиб бичар. Суҳбат 
борки, баҳорга ўхшар, ҳар 

томонни яшнатиб, сон-са-
ноқсиз мевалар тугар.

Жалолиддин
Румий

САЛОМЛАШИШ 
ЎЙИН  ЭМАС

Кун ҳикмати

Монополияга қарши курашиш қў-
митаси Фарғона вилояти ҳу-

дудий бошқармасида иш 
берувчи ва ходимлар 

ўртасида тузилган жа-
моа шартномаси-

нинг 2021 йил-
даги ижросига 

бағишланган 
йиғилиш 

бўлиб 
ўтди. 

Кун тартибидан 
ўрин олган маса-
лалар  бўйича иш 

берувчи ҳамда бош ланғич 
касаба уюшма қўмитаси раиси-

нинг ҳисоботлари тингланди. 
Унда ходимларни ҳар жиҳатдан 

қўллаб-қувватлаш, айниқса, пандемия 
шароитида саломатликка алоҳида эъти-

бор берилгани, кўмакка муҳтожларга мод-
дий ёрдам кўрсатилгани, дори-дармонлар би-

лан таъминлангани, шу билан бирга, уларга яратилган қулай ва 
хавфсиз иш шароитлари, турли маданий-маърифий ва спорт тад-
бирларига кенг жалб этиш борасида олиб борилган ишлар батаф-
сил қайд этилди. 

Йиғилиш якунида ходимларга янада кўпроқ қулайлик ва 
имтиёзлар яратиш мақсадида жамоа шартномасига қўшимча 
 ўзгартиришлар киритилди.

Юнусали қоЗиХоноВ,
Монополияга қарши курашиш қўмитаси
 Фарғона вилояти ҳудудий  бошқармаси

 касаба уюшма қўмитаси раиси

Ўзбекистон касаба уюшмалари 
Федерациясининг Сирдарё ви-
лояти кенгаши меҳнат техник 
 инспектори абдукамол Ҳаки-
мов  навбатдаги мурожаат бўйича 
амалий ёрдам ишини якунлади.

Дастлаб воқеанинг тафсилотларига 
тўхталсак.

Сайхунобод туманидаги 
27-умумтаълим мактаби ўқитувчиси 
Жўрабек Низомов ўзи билан меҳнат 
ҳуқуқлари бузилиш ҳолати юз бери-
шини сира хаёлига келтирмаган эди. 
Ахир олий маълумотли, бунинг устига, 
шунча йиллик иш фаолиятига эга бўлса...

Таассуфки, бахтсиз ҳодисалардан ҳеч 
ким кафолатланмаган. 2021 йилнинг 22 
январь куни Ж.Низомов эрталаб одатда-
гидек ишга келди-ю, мактаб биносидаги 
зинадан йиқилиб тушди. Ҳамкасбини ха-
бардор қилиб, аҳволи оғирлашгани 
боис шифохонага кетди. 
Унга ўнг билак суяклари 
типик жойидан ёпиқ 
синиб силжиши тиббий 
хулосаси қўйилди. 

Воқеа юзасидан мак-
таб раҳбарияти тегишли 
идораларга хабар бермай, 
бу борадаги қонун талаб-
ларини бажармади. Шун-
дан сўнг Жўрабек Низомов 
19 март куни вилоят Банд-
лик бош бошқармасига ариза 
ёзди. 

Воқеа бўйича махсус комис-
сия тузилиб, ҳолат текширилди. Бахтсиз 
ҳодиса ишлаб чиқариш билан боғлиқ, 
деб топилиб, Н-1 шаклидаги далолат-
нома билан расмийлаштирилди. Аммо 
комиссия бахтсиз ҳодисанинг содир бў-
лишида жабрланувчининг ўзини айб-
лади. Бу ҳам етмагандек, хулосада иш 
берувчи томонидан йўл қўйилган қўпол 
камчилик лардан кўз юмилди. Ахир барча 
корхоналарда хавфсизлик талабларига 

жавоб 
берадиган 

меҳнат шароитлари 
яратилган бўлиши керак-ку! 

Бундай шароитларни яратиб бериш эса 
иш берувчининг мажбуриятига киради. 
Жўрабекка бахтсиз ҳодисада олган жа-
роҳати бўйича 15 фоиз меҳнатга лаёқат-
сизлик даражаси белгиланди.

Зарар пули тўланиши юзасидан мак-
таб директори «Каfоlат» АЖ суғурта ком-
панияси вилоят филиалига мурожаат 
қилди. Ҳодиса тан олинган, зарар ҳисоб-
лаб чиқилган бўлса-да, «кафолат» бер-
ган компания воқеани «писанд» қилмай, 

зарарни тўлашдан 
бош тортди. Суғурта 
товон пули тўлашни 
рад этиб, гўёки  
 жабрланувчи ҳо-
дисани қасддан 

қилган деган хулоса 
берди. Начора, Жўрабек энди 

вилоят касаба уюшмаларига адолатли 
ечим сўраб, мурожаат қилди. 

Компаниянинг суғурта даъволарини 
кўриб чиқиш департаменти томони-
дан товон пулларини тўламаслик хуло-
саси асоссизлигини исботлаш учун судга 
ариза киритилди.

Ниҳоят, Фуқаролик ишлари бўйича 
Гулистон туманлараро судининг шу йил-
нинг 25 февраль кунги ҳал қилув қаро-
рига кўра, зарар пуллари тўлаб берила-
диган бўлди. 

Сайхунобод туманида яшовчи яна 
бир фуқарода шунга ўхшаш ҳолат юз 
берди. Тумандаги 11-мактаб ўқитувчиси 
Мамат Бўроновга касб касалликлари 

илмий-тадқиқот институти шифохонаси 
томонидан сурункали ларингит таш-
хиси қўйилиб, касб касаллиги, деб то-
пилди. Беморнинг овоз бойламларида 
шикастланиш кузатилган. Меҳнат қоби-
лиятини йўқотиш даражаси эса 40 фоиз 
деб белгиланди. «Каfоlат» АЖ суғурта 
компания сига жами 51 миллион сўм за-
рар пули тўланиши ҳисобланди. Шун-
дан 36 миллион сўми бирйўла ва қолган 
қисми ойма-ой тўланиши керак эди.

Бироқ фуқаро компания ўз мажбу-
риятларини бажаришга ошиқмаётгани 
ҳақида Ўзбекистон касаба уюшмалари 
Федерациясининг Сирдарё вилояти кен-
гашига оғзаки мурожаат қилди. Кенгаш 
етакчи мутахассиси Бердимурод Аб-
дуллаев кўрсатган амалий ёрдам сабаб 
Мамат Бўроновнинг меҳнат ҳуқуқлари 
тикланди.

Айни вақтга қадар ту-
манимиздаги 85 нафар 
ёшлар етакчисидан 78 

нафарининг бандлиги таъмин-
ланди. Жумладан, 64 нафарига 
ўзлари ишлаган мактабдан иш 
берилди. 13 нафари маҳалла-
ларда ёшлар етакчиси сифа-
тида фаолиятини бошлади. 
Бир нафари ҳозир ҳоким ёр-
дамчиси. Етакчиларнинг икки 
нафари туғуруқ таътилида. 
Икки нафарига огоҳлантириш 
хати берилган. Уч нафари би-
лан меҳнат шартномаси бекор 
қилинган. Шунингдек, етакчи-
ларга икки ойлик компенса-
ция пуллари тўланишини ҳам 
назорат қиляпмиз.

Шу кунларда бошланғич 
ташкилотларда жамоа шарт-
номаси муҳокамалари давом 
этмоқда. Ҳозирга қадар 66 та 
бошланғич ташкилотда жамоа 
шартномасининг 2021 йилда 
бажарилиши муҳокама қи-
линди.

Иш берувчи ҳамда ка-
саба уюшма қўмитаси раис-
лари ҳисоботларини тин  г-
ладик, музокара сўзларини 
эшитдик. Йиғилишларда амал-
даги жамоа шартномасига 

«Инсон қадрини улуғлаш ва 
фаол маҳалла йили» мазмун- 
моҳиятидан келиб чиқиб, ўз-
гартиришлар киритилди. Иш 
ҳақларини ўз вақтида тўлаш, 
ходимларга қулай меҳнат ва 
дам олиш шароитларини яра-
тиш бўйича тавсия ҳамда кўр-
сатмалар берилди.

Муҳокама чоғида баъзи 
камчиликлар ҳам кўзга 
ташланди. Масалан, жамоа 
шартномасининг «Меҳнатни 
муҳофаза қилиш бўлими»да 
техник ходимларни мах-
сус кийим-бош, пойабзал ва 
 бошқа шахсий ҳимоя ҳамда 
гигиена воситалари билан бе-
пул таъминлаш белгиланган. 
Шунинг учун бу борада ама-
лий ёрдам кўрсатишларини 
сўраб, Шаҳрисабз тумани халқ 
таълими ҳамда мактабгача 
таълим бўлимларига хат тақ-
дим этилди.

Ўйлайманки, ушбу маса-
лага жиддий ёндашилади...   

Саъдулло аБдуллаеВ,
Таълим ва фан ходимлари 

касаба уюшмаси
шаҳрисабз тумани кенгаши 

раиси 

Қашқадарё
вилояти

Масъулият

давлатимиз раҳбарининг «Маҳаллаларда ёшлар 
билан ишлаш тизимини тубдан такомиллаштириш 
чора-тадбирлари тўғрисида»ги қарорига мувофиқ 
таълим муассасаларида «Ёшлар етакчиси» штати 
қисқартирилиб, ушбу вазифа маҳаллалар зимма-
сига юклатилди.

БУгУННиНг ВазиФаЛаРи 
НиМаЛаРДаН иБОРаТ?

Сирдарё
вилояти

Касаба уюшмаси аралашгач...

Пайсалга солинган тўлов

озода
МаМадалиеВа,

«Ishonch»

Яқинда жамоамиз йиғили-
шида мактаб директори 
ва касаба уюшма қўми-

таси раисининг жамоа шарт-

номаси бажарилиши юзаси-
дан ҳисоботлари тингланди 
ҳамда фаолият бир овоздан 
тасдиқланиб, жамоа шартно-
масига 2022 йилда киритилган 
қўшимчалар маъқулланди.

Шу ўринда таъкидлаш жо-
изки, ҳужжат бандларининг 
2020 йилда бажарилиши дои-
расида ҳар бир ходимга сарф-
ланган маблағ 924 минг 800 
сўмни ташкил этган бўлса, 2021 
йилда ушбу маблағ 2 миллион 
640 минг сўмга етди. Жумла-
дан, 2020-2021 ўқув йилида 20 
нафар фаол ишлаган педагогга 

7 миллион 291 минг сўм миқ-
дорида устамалар тўланди. 12 
нафар педагог  га 21 мил-
лион 450 минг сўм миқ-
дорида мукофот пул-
лари берилди. 

Ёш авлод 
т а ъ л и м -
тарбия сига 
муносиб 
ҳисса 

қ ў ш -
ган, ҳо-
зир  кекса-
лик гаштини 
сураётган усто-
злар ҳолидан мун-
тазам хабар олиб ту-
рилмоқда. Ходимларни 
юбилей саналари муноса-
бати билан рағбатлантириш 
анъанага айланган.

Ўтган йилда битирувчила-
римизнинг олий ўқув юртла-
рига кириш кўрсаткичи ҳам 
юқори бўлди. Шу боис мактаб 
директори Шарофат Аллабер-
гановага «Хонқа» санаторий-
сида ўз соғлиғини мустаҳкам-
лаши учун бепул йўлланма 
тақдим этилди. 

Касаба уюшма қўмитамиз 
ўз вазифаларини тўлақонли 
бажариши учун алоҳида хона 
ажратилиб, барча шароит-
лар яратиб берилган. 2021 
йилда ўтказилган «Энг наму-
нали бош  ланғич ташкилот» 
кўрик-танловида мактаб ка-
саба уюшма ташкилоти ту-
манда ва вилоятда фахрли би-
ринчи ўринни эгаллаб, респу-
блика босқичида совриндор 
бўлгани ушбу шароитлар са-
марасидир.

Олдимизда турган вазифа –
амалдаги жамо а шартномаси  

банд-
ларини  
и ж т и -
м о и й 
шерик лик асо-
сида тўлиқ бажа-
рилишига эришиш. 
Бежиз «Қарс икки қўл-
дан  чиқади»  демайдилар. Иш 
бер  увчи  билан  бир  галикда фа-
олият олиб борилса,  албатта, 
касаба уюшма аъзолари-
нинг ижтимоий-иқтисодий ва 
ҳуқуқий манфаатлари муно-
сиб ҳимоя қилинади. Шу та-
риқа иш ҳам бароридан кела-
веради.

Муҳайё ЖуМаниЁЗоВа,
боғот туманидаги 

3-ихтисослаштирилган давлат 
умумтаълим мактаби 

бошланғич касаба уюшма
 қўмитаси раиси

Фарғона
вилояти

ҚаРс – 
икки қўлдан

Жамоа шартномаси талабларига қатъий амал қилинган таш-
килотда меҳнат қонунчилиги бузилишига йўл қўйилмайди.

Жамоа шартномаси – муҳокамада

Хоразм
вилояти

Бандлар тўлиқ 
бажарилди

Унда тумандаги умумтаълим мактабла-
рининг ўқитувчи ва мураббийлари 
спортнинг волейбол, стол тенниси ва 

шахмат турлари бўйича ўзаро беллашди.
Волейбол спорт мусобақасида фахрли 

биринчи ўринни 1-умумтаълим мактаби, 
иккинчи ўринни 2-умумтаълим мактаби, 
3-ўринни 27-умумтаълим мактаблари жа-
моаси эгаллади.

Стол теннисида 1-умумтаълим мак-
таби жамоаси ғолибликни қўлга киритган 
бўлса, иккинчи ўрин 18-, учинчи ўрин эса 
36-умумтаълим мактаблари жамоаларига 
насиб этди.

Шахмат мусобақаларида ғолибликни 
12-умумтаълим мактаби жамоаси эгал-
лади. 50- ва 3-умумтаълим мактаблари жа-
моалари мос равишда 2- ва 3-ўринларни 
забт этишди.

Якунда ғолибларга ҳамда фахрий ўқи-
тувчиларга эсдалик совғалари топши-
рилди.

обида СаидқулоВа

Навоий
вилояти

Тадбир

КЎТаРиНКи РУҲДа
Таълим ва фан ходимлари касаба уюшмаси нурота тумани кенгаши
 8  март байрами муносабати билан спорт мусобақалари уюштирди.

ижтимоий шериклик асосида Меҳнат ҳуқуқлари тикланди

Шу ўринда таъкид-
лаш жоизки, ҳужжат 
бандларининг 2020 
йилда бажарилиши 
доирасида ҳар бир 
ходимга сарфлан-
ган маблағ 924 минг 
800 сўмни ташкил 
этган бўлса, 2021 
йилда ушбу  маблағ 
2 миллион 640 минг 
сўмга етди. Жумла-
дан, 2020-2021 ўқув 
йилида 20 нафар 
фаол ишлаган педа-
гогга 7 миллион 291 
минг сўм миқдорида 
устамалар тўланди. 
12 нафар педагог-
 га 21 миллион 450 
минг сўм миқдорида 
мукофот пуллари бе-
рилди. 



3Ishonch2022 ЙИЛ 10 МАРТ, ПАЙшАнбА
№ 31 (4627)

Ногиронлардан ҳам кўп нарсани 
ўрганиш мумкин

Эҳтиром

Ҳар бир инсоннинг ўзига 
яраша ўй-хаёллари, қу-
вонч-ташвишлари бор. 
У дилидаги кечинмала-
рини гоҳида ким билан-
дир баҳам кўргиси ке-
лади. Гоҳида кимдандир 
яхшилик кўриб қувонади 
ёки ён-атрофида рўй бе-
раётган баъзи ноҳақ-
ликлардан кўнгли оғри-
нади. Шундай пайтларда 
ўзига ҳамдард суҳбат-
дош излаб қолади. Унга 
бор дардини тўкиб со-
либ, ўзини қийнаётган 
ғам-ташвишлардан 
холи бўлгиси келади. 
Ёки кимгадир айт-
моқчи бўлган гапини 
ўзгалар орқали унга 
етказишга уринади.
Бунга таҳририятимизга 
келаётган хатлар ми-
солида ҳам ишонч ҳосил 
қиласиз. Уларни ўқиб, 
муаллифларнинг ички 
кечинмаларини тушу-
насиз, айни чоғда, бизга 
бўлган ишончини ҳам 
ҳис этасиз. Пировардида, 
сиз ҳам «Ishonch»ни 
ўзингизга яқин тутиб 
ва унга ишониб, кўнглин-
гизда борини қоғозга ту-
ширишга ошиқасиз... 

Ассалому алайкум, ҳурматли «Ishonch» га-
зетаси жамоаси! 

Мен бошимдан ўтган бир воқеа сабаб сиз-
ларга хат ёзишга аҳд қилдим. 

Турмуш ўртоғим Фахриддин Эргашев Бу-
хоро вилояти «Аму-Бухоро» ирригация ти-
зимлари ҳавза бошқармаси ҳузуридаги На-
сос станциялари ва энергетика бошқарма-
сида ишлар эди. Бундан беш йил бурун юқори 
кучланишли ток уриши оқибатида оғир тан 
жароҳати олди. Ўмров суяги синди, қўллари 
куйиб, ҳеч нарсани ушлолмайдиган аҳволга 
тушиб қолди. Оз эмас-кўп эмас, роппа-роса 
етти ой тўшакка михланиб ётди. У кишини 
ҳаётга қайтараман деб, мен ҳам ярим соғ-
лиғимдан айрилдим. 

Устига-устак, зарар тўловларини амалга 
ошириш иш берувчи томонидан узоқ вақт пай-
салга солинди. Умр йўлдошим оёққа туриб ке-
тиши учун зарур маблағни ундириш мақсадида 
масъул ташкилотларга зир қатнадим. Фой-
даси бўлмагач, Ўзбекистон касаба уюшмалари 
Федерациясининг Бухоро вилояти кенгашига 
мурожаат қилдим. Қарабсизки, тез орада зарар 
тўловларининг бир қисми тўланди. 

Аммо орадан кўп ўтмай, бу масала яна 
пайсалга солина бошланди. Иложсизликдан 
касаба уюшмаларига қайтадан арз қилдим. 
Бу сафар ҳақиқат тўла-тўкис қарор топди. 
2020 йил декабридан жорий йилнинг январига 
қадар тўланмай келинган катта миқдордаги 
зарар пуллари ҳамда қўшимча харажатлар 
биратўла тўлаб берилди.

Менга энг ёмон таъсир қилгани – иш жа-

раёнида содир 
бўлган нохуш ҳо-
лат туфайли эримнинг 
соғлиғига жиддий зарар ет-
ганда, у ишлаган жамоа раҳбар-
лари ёрдам бериш ўрнига ўзларини 
оқлашга, казо-казо танишларини ўртага 
қўйиб, тўшакда ётган беморга руҳий босим 
ўтказишга уринишгани бўлди.

Хайриятки, ана шундай оғир бир вази-
ятда Ўзбекистон касаба уюшмалари Феде-
рациясининг Бухоро вилояти кенгаши кори-
мизга яради.

Эҳтимол, сиз «Уюшма ходимлари зимма-
ларидаги вазифани бажаришган, бунинг учун 
уларга алоҳида миннатдорлик билдириш 
шарт эмас», дерсиз. Мен эса бошқа бир аччиқ 
ҳақиқатни эслатиб ўтмоқчиман. Агар те-
гиш ли идоралар масъуллари ҳам ўз ишларига 
сидқидилдан ёндашганларида эди, ойлаб-йил-
лаб эшикма-эшик юриб, турли идоралар 
остонасида сарғаймас эдим. Шунинг учун ҳам 
касбига садоқатли касаба уюшмалари ходим-
лари олдида таъзим қиламан. Ўз навбатида, 
бу воқеа бошқаларга ҳам ибрат бў-
лиши учун мактубимни га-
зетада чоп этишингизни 
сўрайман. 

   
Зуҳро даВлаТоВа

Бухоро вилояти

Ассалому алайкум, ҳурматли таҳририят!
Мен «Ishonch» газетаси мухлисиман. Унинг 

ҳар бир сонини интиқ бўлиб кутаман, саҳифа-
ларида чоп этилаётган мақолаларни катта 
қизиқиш билан ўқийман. 

Газета саҳифаларидаги танқидий-таҳли-
лий мақолаларда ҳаётдаги муаммолар сод-
да-лўнда қилиб баён этилаётгани, мутасад-
дилар олдига аниқ саволлар қўйилаётгани 
диққатга сазовордир. Масалага шу жиҳатдан 
қараганда, «Жавобини кутаётган саволлар» 
саҳифаси ҳам менга жуда манзур бўлмоқда. 

«Қарс икки қўлдан чиқади», деганларидек, 
тегишли ташкилотларнинг газетада кўта-
рилган муаммоларнинг аксарияти қандай 
ҳал этилаётгани ҳақидаги жавоблари бериб 
борилаётгани ҳам эътирофга лойиқ. Лекин 
баъзи бир мутасаддилар бу борада лоқайдлик 
қилишаётгани, лоақал жавоб беришни ҳам ўз-
ларига эп кўришмаётгани ёки аксинча иш ту-
тиб, қандай бўлмасин, ўзларини оқлашга ҳа-
ракат қилишаётгани ҳам бор гап. 

Ҳолбуки, танқидга 
нисбатан холисона муноса-
бат йўқ жойда ривожланиш ҳам 
бўлмайди. Аслини олганда, мута-
садди ташкилот ва идоралар раҳбарлари 
ўзлари бошқараётган соҳада йўл қўйилаёт-
ган хато-камчиликларни бартараф этиш, 
ноҳақликларга чек қўйиш учун ҳам жавобгар 
ҳисобланадилар.

Афсуски, уларнинг айримлари мана шу од-
дий ҳақиқатни теран тушуниб етмаётганга 
ёки одамларни ҳаётдан рози қилиш учун эл 
дарди билан яшаш лозимлигини унутиб қўйи-
шаётганга ўхшайди. 

абдуҳамид ТЎХТароВ
Самарқанд вилояти, 
Қўшработ тумани

Ҳурматли таҳририят! 
Мен Қорақалпоғистоннинг Шуманай ту-

манида туғилиб ўсганман. Ҳозир талабаман. 
«Ishonch»нинг ҳар бир сонини канда қилмай ўқиб бо-
раман. Айниқса, ўлкамиз тарихига оид мақолаларни қи-
зиқиб мутолаа қиламан. 

Газетанинг ўтган йилги сонларидан бирида Орол денгизи 
суви мавж уриб турган пайтларда унинг ўртасида талай орол-
лар бўлгани, Возрождение ороли энг йириги ҳисоблангани, унда 
ҳарбий полигон ва аскарлар шаҳарчаси барпо этилгани, аммо 
кейинчалик бутунлай текислаб ташлангани ҳақида мақола эъ-
лон қилинди. 

Менимча, «Ishonch»да бундан кейин ҳам ўша иншоотлар тўғри-
сида мутахассис-олимларнинг мақолалари бериб борилса, сирли 
шаҳарчанинг сирлари аниқ далиллар асосида батафсил очиб бе-
рилса, айни муддао бўларди. 

                 Саламат ШаМШаддиноВ 
Қорақалпоғистон Республикаси, 
Шуманай тумани

Ўтган йили Гулистон шаҳрининг айрим жой-
ларига кетма-кет отлар ва шерлар ҳайкаллари 
жамланмаси ўрнатилди. Бу ишнинг ташаббус-
кори шаҳар ҳокимлиги экани бир неча манба-
ларда айтиб ўтилди. 

Хўш, уч кўринишдаги отлар ва шерлар оиласи-
нинг Сирдарё вилоятига ёки унинг маркази – Гулис-
тон шаҳрига қандай алоқаси бор? Уларни ўрнатиш-
дан олдин шаҳар меъмори, маданий объектлар 
 масъуллари билан маслаҳатлашилдими? Ахир, бу иш 
чуқур маъно бериш ниятида амалга оширилган тақ-
дирда ҳам, уни вилоят ва шаҳар номига, уларнинг 
ўтмиши ва келажагига боғлаб бўлмайди-ку!

Дунё шаҳарларида ибратли мазмундаги 
 модерн ҳайкаллар жамланмаси ҳозир ҳам бунёд 
этилмоқда. Уларда кишиларни ўйлантирадиган, 
ижобий фикр уйғотадиган ёки тарихдан «сўз-
лайдиган» маъно юки бор. Модомики, шундай 
экан, Гулистон шаҳри ҳокимлиги масъуллари от-
лар ва шерлар ҳайкалларини ўрнатгандан кўра, 
Сардоба сув омборида рўй берган техноген фа-
локат чоғи қутқарув ишларида мардларча ҳа-
лок бўлган миллий гвардия ходимининг жасо-
рати, талафотларни бартараф этишда ҳам-
жиҳатлик кўрсатган халқимизнинг бирдамлиги 
акс этган йирик композициялар яратиш хусу-
сида бош қотирганлари маъқулроқ эмасмиди? 

Мени қийнаётган бундай саволларга мута-
саддилар асосли жавоб қайтаришар, эҳтимолки, 
холисано таклифимни ҳам инобатга олишар, 
деган умиддаман.

                нилуфар ШерБЎТаеВа
Сирдарё вилояти, 
Гулистон шаҳри
Муҳаммад КАРИМ 
олган сурат

Ҳурматли таҳририят! Сизга мактуб орқали 
ўзимнинг дилимдаги миннатдорликни изҳор қи-
лишга қарор қилдим.

Қон босимим баландлиги туфайли тез-тез 
поликлиникага бориб тураман. 

Яқинда поликлиника мудири Дилфуза Йўл-
дошева Урганч шаҳридан мутахассислар ке-
лишини, чуқур тиббий текширувлардан ўтиб, 
зарур маслаҳатлар олишимиз мумкинлигини 
 айтганида, қувониб кетдим. Чунки бизнинг 
яшаш жойимиздан вилоят марказига қадар бир 
соатлик йўл. Шу боис у ерга бориб, тиббий кўрик-
дан ўтиш учун камида бир кунлик вақт кетади. 
Табиийки, мен сингари ёши улуғларни узоққа ёлғиз 
юборишмайди, кимдир ишга, кимдир ўқишга бор-
май, бизга ҳамроҳ бўлишади. Боз устига, бо-
риб-келиш учун камида 300-400 минг сўм маблағ 
сарфлашга тўғри келади. 

Демак, бу сафар тиббий кўрикнинг маҳалла-
мизда ўтказилиши ортиқча оворагарчилик ва 
харажатларга чек қўядиган, ҳар томонлама фой-
дали иш бўлибди. Мен бундан руҳланиб, эрта 
тонгдан 9-оилавий поликлиника филиалига бор-
дим. Ҳовлидаги автобусда кўз шифокори одам-
ларни қабул қилаяпти. Ёнбошда флюорография 
машинаси. Ичкарида ЭКГ, УТТ аппаратлари. Би-
нога кираверишдаги катта стол устига қизил, 
сариқ, яшил рангли матолар тўшалиб, турли 
маҳсулотлар қўйилган экан. Бу ранглар қайси 
маҳсулотларни кўпроқ, қайсиларини камроқ ис-
теъмол қилиш кераклигини, нималарни умуман 
тановул қилмаслик маъқуллигини англатар экан.

Бошқалар қатори мен ҳам 13 та шифокор 
кўригидан ўтиб, соғлиғим ҳақида янада кўпроқ 
маълумотларга эга бўлдим. Жумладан, қон боси-
мини меъёрда сақлаш бўйича тавсиялар олдим.

Бизнинг «Ватанпар-
вар» маҳалламизда 2376 
нафар киши яшайди. 
Шундан 687 нафари қирқ 
ёшдан ошган. Уларнинг ҳам-
маси тиббий кўрикка жалб қи-
линди. Нуроний кексалар, ногиронлар 
ва болаларга уй шароитида тиббий хиз-
мат кўрсатилди.

Биз узоғимизни яқин, мушкулимизни осон қил-
ган шифокорлардан, бундай шароитларни яра-
тиб берган давлатимиздан миннатдор бўлдик.

Эркиной раЖаБоВа
Хоразм вилояти, Гурлан тумани

Отлар ва шерларнинг 
Гулистонга қандай
алоқаси бор?

Дилдаги 
гаплар

Таажжуб!

Таклиф

Эътироз

Миннатдорлик

Оғир дамларда коримизга 
яраганларга раҳмат!

Танқидга холис
муносабат қани?

Сирли шаҳарча
сирлари очилса...

Шифокорлар маҳалламизга келишяпти...

«Ishonch»га 

мактубларХатларда
  ҳаёт акси

Ассалому алайкум, ҳурматли ижодкорлар!
Мен ўттиз олти йилдан буён Яккабоғ туманидаги «Саховат» 

кексалар ва ногиронлар уйида яшайман. Биринчи гуруҳ ногирониман. 
Умримнинг кўп қисми шу ерда ўтгани боис ҳозир жами 124 киши умр-
гузаронлик қилаётган бу маскан мен учун ҳам жуда қадрли саналади.

«Саховат» уйи 2018-2019 йилларда давлат дастури асосида ка-
питал таъмирдан чиқарилди. Ошхона, бассейн, амфитеатр янги-
дан қурилди. Стол-стул, кроватлар янгиланди. Кутубхона янгидан 
жиҳозланиб, Қашқадарё вилояти ҳокимлиги томонидан китоблар 
совға қилинди. Бундан ташқари, маҳаллий бюджет маблағлари ҳи-
собидан автобус олиб берилди. Натижада тарихий шаҳарларга са-
ёҳат қилиш имкони яратилди, биз Шаҳрисабз, Қарши шаҳарлари ва 
Китоб туманидаги зиёратгоҳларга бориб келдик. 

Мен ногирон бўлсам-да, ҳаётимдан нолимайман. Ижодга қизиқаман, 
ҳикоялар ва қиссалар ёзаман. Ҳозиргача бешта китобим чиқди. Ўтган 
йили «Ўзбекистон мустақиллигининг 30 йиллиги» кўкрак нишони билан 
тақдирландим. Президентимиз бир маърузасида «Саховат» ва «Мурув-
ват» уйларида яшовчилардан ҳам кўп нарса ўрганса бўлади», деганида 
жуда руҳландим. Иштиёқ билан янги асарлар яратишга киришдим. 

Баъзи кишилар ногиронлар бирор ишни уддалашига ишонмай-
дилар. Аслида ундай эмас. Мисол тариқасида Ўзбекистон ампу-
тантлар футбол жамоасини олайлик. Бутун дунёга «Матонат» 
номи билан довруғи кетган жамоамиз бир неча бор жаҳон чемпи-
они бўлди, қатор халқаро турнирларда ғолиб чиқди. Ҳамюртларимиз-
нинг Токиода бўлиб ўтган Паралимпиадада ёхуд ПараОсиё ўйинларида 
қўлга киритган ғалабалари билан ҳар қанча фахрлансак, арзийди. 

Айрим манбаларда келтирилишича, дунёга машҳур рассом Леонардо 
да Винчининг бир томони ишламаган ва у ўлмас асарларини чап қўлида 
чизган. Ноёб мусиқа дурдоналарини яратган Людвиг ван Бетховеннинг 
эса қулоғи кар бўлган. Саёҳатчи Рик Хансен дунёни ногиронлик аравача-
сида айланиб чиққан. Демоқчи бўлганим, биз ҳам улардек метин иродали 
бўлишимиз, эзгу мақсадларимиз сари дадил интилишимиз керак.

Фурсатдан фойдаланиб, бизга ғамхўрлик 
кўрсатаётган давлатимизга ҳамда «Саховат» 
уйининг барча ходимларига «Ishonch» газетаси 
орқали раҳмат айтаман ва яхши инсонларни 
Яратганнинг ўзи ҳамиша паноҳида 
асрашини тилаб қоламан.

                                          қудрат ТурСуноВ
Қашқадарё вилояти, 
Яккабоғ тумани

НигОҲ: Кўнгилга яқин олиб...

Ҳудудлардаги мухбирлар:
қорақалпоғистон
республикаси – (+998-99) 889-90-22

андижон вилояти – (+998-99) 889-90-23

Бухоро вилояти – (+998-91) 406-43-24

Жиззах вилояти – (+998-99) 889-90-34

наманган вилояти – (+998-99) 889-98-02

навоий вилояти – (+998-99) 889-90-28

Самарқанд вилояти – (+998-99) 889-90-26

Сирдарё вилояти – (+998-99) 889-98-55

Сурхондарё вилояти – (+998-99) 889-90-32

Фарғона вилояти – (+998-99) 889-90-24

Хоразм вилояти – (+998-99) 889-98-01

қашқадарё вилояти – (+998-99) 889-90-27

Бўлимлар:
Касаба уюшмалари ҳаёти – 

(71) 256-64-69
Ҳуқуқ ва халқаро ҳаёт – 

(71) 256-52-89
Миллий-маънавий 

қадриятлар ва спорт – 
(71) 256-82-79 

Хатлар ва мухбирлар 
билан ишлаш – 
(71) 256-85-43 

Маркетинг ва обуна – 
(71) 256-87-73

«Ishonch»дан олинган 
маълумотларда манба сифатида 
газета номи кўрсатилиши шарт. 
Муаллифлар фикри таҳририят 

нуқтаи назаридан  
фарқланиши мумкин.

Mанзилимиз:
100165, Тошкент шаҳри,

бухоро кўчаси, 24-уй.
E-mail: ishonch1991@yandex.uz

Газета ҳафтанинг  сешанба, 
 пайшанба ва шанба кунлари чиқади. 

Газета «Ishonch»нинг компьютер
 марказида терилди ва саҳифаланди.

«o‘zbekiston» нашриёт-матбаа ижодий 
уйи босмахонасида чоп этилди.

Корхона манзили:
Алишер навоий кўчаси 30-уй.

Газета офсет усулида,
A-2 форматида босилди. 

Ҳажми 2 босма табоқ. 
буюртма  V- 5062

34419  нусхада босилди.
нашр кўрсаткичи: 133

1  2  3  4  5  6

Таҳририят ҳисобрақами:
 2021 0000 0004 3052 7001,

 ATИб «Ipoteka bank» 
Яшнобод филиали,
банк коди: 00959, 
СТИР: 201133889, 

oKЭД: 58130

www.ishonch.uz 
сайти орқали Ўзбекистон 

республикаси Президентининг 
фармон ва қарорлари,
 энг сўнгги янгиликлар, 

таҳлилий, танқидий
 мақолалар, хабарларнинг

тўлиқ матни 
билан танишишингиз

 мумкин.

2007 йил 11 январда 
Ўзбекистон 
Матбуот  ва ахборот  
агентлигида  
116-рақам  билан 
рўйхатга олинган.

«Ishonch» ва 
«Ishonch-Доверие» 

газеталари 
таҳрир ҳайъати: 

Қудратилла РАФИҚОВ
(таҳрир ҳайъати раиси),

Улуғбек ЖАЛМЕНОВ, 
Анвар АБДУМУХТОРОВ, 

Сайфулло АҲМЕДОВ, 
Акмал САИДОВ, 

Равшан БЕДИЛОВ, 
Қутлимурот СОБИРОВ,  

Суҳроб РАФИҚОВ, 
Шоқосим ШОИСЛОМОВ, 

Ҳамидулла ПИРИМҚУЛОВ,  
Нодира ҒОЙИБНАЗАРОВА, 

Анвар ҚУЛМУРОДОВ

Бош муҳаррир
Ҳусан ЭРМАТОВ

(Бош муҳаррирнинг  
биринчи ўринбосари),

Меҳриддин ШУКУРОВ 
(Масъул котиб – «Ishonch»),                                                                         

Валентина МАРЦЕНЯК
(Масъул котиб – «Ishonch-Доверие»)

босишга топшириш вақти – 21:00
Топширилди – 22:00

Баҳоси келишилган нархда

навбатчи муҳаррир:
А. Ҳайдаров

Мусаҳҳиҳлар:
Д. Худойберганова,
У. Худойберганова

Саҳифаловчи:
Ҳ. Абдужалилов

MуаССиС:

Яккасарой тумани ободон-
лаштириш бошқармасида 
Халқаро хотин-қизлар куни му-
носабати билан «аёлга эҳти-
ром!» лойиҳаси доирасида тад-
бир ташкил этилди.

Таъкидлаш жоизки, бу  лойиҳа Рес-
публика Маънавият ва маърифат 
маркази «Маърифат» тарғиботчи-

лари жамияти томонидан аёлларни ҳар 
томонлама қўллаб-қувватлаш, уларнинг 
жамиятдаги фаоллигини ошириш, турли 
соҳаларда ишлаётган мунис опа-син-
гилларимизни  қадрлаш, меҳнатларини 
эътироф этиш мақсадида Хотин-қиз-
лар байрами муносабати билан ўтказил-
моқда. Масаланинг ушбу жиҳатларига 
алоҳида эътибор қаратилган тадбир дои-
расида ободонлаштириш ишлари қизғин 
тус олган ҳудудларга борилиб, аёллар 
билан дилдан суҳбатлар уюштириляпти. 

– Аёл – жамият гултожи, миллат тар-
биячиси. У бахтли бўлса, жамият ҳам 
бахт  ли ҳисобланади. Хотин-қизларини 
эъзоз лаган ва қадрлаган юртнинг эса 
бугуни ва эртанги куни янада порлоқ 
бўлади, – дейди Маънавият ва маърифат 
маркази фаоли, фалсафа фанлари док-
тори Жамила Шермуҳаммедова. – Мам-
лакатимизда аёлларнинг ҳуқуқ ва ман-
фаатларини таъминлаш, жамиятдаги ну-

фузи ва қадрини ошириш мақсадида 
муҳим аҳамиятга молик талай ишлар 
амалга ошириляпти. Келажагини ўйлаган 
ва тинчлик-хотиржамликни истаган халқ 
миллат давомчиларининг кўнгли тўқ, ҳа-
ёти гўзал бўлиши учун ҳаракат қилади, 
уларга фаровон турмуш кечиришлари 
учун зарур барча шарт-шароитларни 
яратиб беради.

– Ҳар куни саҳарлаб ишга келаман, 
офтоб чиқмасиданоқ ўз вазифамни ба-
жаришга киришаман, – дейди бошқарма 
ходимаси Барно Маматова. – Чунки ўз 

касбимни севаман. Энг муҳими, шаҳри-
миз ободлигига ва саранжом-саришта-
лигига баҳоли  қудрат ҳисса қўшаётга-
нимдан беҳад мамнунман. 

Тадбир ниҳоясида туман ободон-
лаштириш бошқармасида фаолият юри-
таётган 200 нафар хотин-қизга «Маъри-
фат» тарғиботчилари жамияти томони-
дан байрам совғалари топширилди.

Мусобақаларда маҳалла, 
корхона, ташкилот, му-
ассасалардаги меҳнат-

каш аёллар ва уларнинг оила 
аъзолари спортнинг шах-
мат-шашка, стол тенниси, енгил 
атлетика каби турлари бўйича 
беллашди.

– Гўзал табиат қўйнида ўт-
казилган мусобақалар жуда 
ажойиб ўтди, – дейди мусо-
бақа ғолибларидан бири Дил-
ноза Саъдуллаева. – Тадбир 
давомидаги мусиқий чиқиш-
лар, бир пиёла чой устида 
дийдорлашув ҳам ҳаммага 
байрамона кайфият улашди.

Тадбир якунида мусобақа 
ғолибалари кубок, диплом ва 
совғалар билан тақдирланди.

Тошкент
шаҳри

Мусобақа

ЭҲТиРОМ
эътибордан бошланади

Бухоро
вилояти

Вобкент туманида «Хо-
тин-қизларни эъзозлаш 
ҳафталиги» доирасида 
спорт-соғломлаштириш 
тадбирлари ўтказилди.

дилдора 
иБроҲиМоВа,

«ISHONCH»

Комила 
БоЙМуродоВа,

«ISHONCH»

Унда касаба уюшма фаоллари бўл-
ган хотин-қизлар, «Аёллар даф-
тари» ижросини таъминлашда 

жонбозлик кўрсатаётган маҳалла раис-
лари ўринбосарлари иштирок этди.

Тадбирни Ўзбекистон касаба уюш-
малари Федерацияси Хоразм вилояти 
кенгаши раиси ўринбосари Фармон Ал-
лаберганов олиб борди.

Вилоят ҳокимининг ўринбосари 
– оила ва хотин-қизлар бошқармаси 
бошлиғи  Гулсара Қурбонбоева, ви-
лоят маънавият ва маърифат маркази 
раҳбари Бекзод Абдиримов, Федера-
циянинг Хоразм вилояти кенгаши хо-

тин-қизлар комиссияси раиси Муяс-
сар Раҳимова, шоира Сайёра Саманда-
рова, «Хоразм ҳақиқати – Хорезмская 
правда» газеталари бош муҳаррири 
Солияжон Раҳимберганова ва бошқа-
лар жамият тараққиётида аёлларнинг 
ўрни ҳақида сўз юритишди.

Жамоа шартномалари ва келишув-
ларида хотин-қизлар манфаатларини 
ифодаловчи шартлар тобора такомил-
лашиб бораётгани ҳам бежиз эмас. 2021 
йил давомида вилоятдаги корхона ва 
ташкилотларда ишлаб, икки ёшдан уч 
ёшгача бўлган бола парвариши учун 
таътилга чиққан 445 нафар ёш оналарга 

жамоа шартномалари ва келишувлари 
орқали 134 миллион сўмдан  зиёд мод-
дий ёрдам кўрсатилди. Нодав лат мулк 
шаклидаги корхона ва ташкилотларда 
меҳнат қилаётган 402 нафар ёш бо-
лали аёлларга иш вақти ойлик маоши 
сақланган ҳолда ҳафтасига 35 соатдан 
ошмайдиган қилиб белгиланди. 75 на-
фар ёш ходимга уй-жой қуриши ва ис-
теъмол товарлари харид қилиши учун 
275 миллион 290 минг сўм фоизсиз ссу-
далар ажратилди.

2021 йил давомида кенгашга келиб 
тушган мурожаатларнинг 50 фоизидан 
зиёди аёллар томонидан йўлланган бў-

либ, уларнинг барчаси қонуний ҳал қи-
линган.

Давра суҳбатидан сўнг адабий мушо-
ира ва «Юқори кайфият ва руҳий кўта-
ринкилик – фаровон турмуш ва муваф-
фақиятлар калити» мавзусида тренинг 
машғулотлари ташкил этилди. Бир гуруҳ 
фаол аёллар фахрий ёрлиқлар билан тақ-
дирланди. Байрамона дастурхон атрофи-
даги маънавий-маърифий тадбир ишти-
рокчиларда катта таассурот қолдирди.

давра суҳбати
Хоразм

вилояти

сиз доимо эъзоздасиз!

Ўзбекистон касаба уюшмалари Федерацияси Хоразм вилояти кенгаши хотин-қизлар 
комиссияси «Янги Ўзбекистоннинг тараққиёт стратегияси: аёл  қадрини улуғлашда 
ўзига хос такомиллашув ва кенг имкониятлар» мавзусида давра суҳбати, тренинг ва 
маданий-маърифий тадбир ташкил этди.

Муҳаббат 
ТЎраБоеВа,
«ISHONCH»

азим Суюн… Бу номни эшитган борки, қалби 
дарёдай тошқин, қадди тоғдек мағрур улуғ 
бир инсонни кўз ўнгига келтиради. Бу инсон, 
гарчи бугун орамизда йўқ эса-да, халқнинг 
дард-ташвишлари жо бўлган шеърлари би-
лан хотирамизда яшаб келмоқда. 

Азим Суюн, унинг болалиги ўтган гўша ва ижоди 
ҳақида талай  ижодкорлар  ёзишган. Улар ора-
сида эл суйган шоирлару эндигина қўлига қалам 

олган ёшлар ҳам бисёр. Масалага шу жиҳатдан қара-
ганда, Ўзбекистон Республикасида хизмат кўрсатган 
журналист, «Жаҳон адабиёти» журнали Бош муҳар-
рири Аҳмаджон Мелибоевнинг яқиндагина «тандир-
дан узилган» «Шеърлари ўзига ўхшаган шоир» («Ijod 
Nashr» нашриёти, 2022 йил) китоби бу борадаги яна 
бир хайрли иш бўлди. Уни мутолаа қилиш жараёнида 
гоҳ ҳаяжонланасиз, гоҳ куласиз, баъзан юрагингиз 
ҳап қириб кетади. Шоир ҳаётининг сўнгги дамлари акс 
этган сатрларни ўқиётганда эса кўзингиздан ёш сиз-
ганини сезмай қоласиз. Энг муҳими, бу ҳаётда шун-
дай шоир яшаб, ўзидан бебаҳо мерос қолдириб кет-
ганини, асарлари миллионлаб одамлар қалбидан жой 
олганини англаб етасиз. У ёққан шеърият машъаласи 
ўсиб келаётган ёш авлод қалбини ёритиб, нурга чулға-
шини ўйлаб, таскин топасиз. 

Азим Суюн тоғ боласи эди, ўзи ҳам тоғ каби 
виқор тўкиб ва ҳар қандай синовларга дош бериб 
яшади. Китобда унинг болалиги тоғу тошларда ўт-

гани ҳақида шундай жумлаларни ўқийсиз:
«Азим чиндан ҳам тоғ боласи эди. Фақат Накурт 

тоғларини эмас, бошқа тоғларни, чўққи-ю дараларни, 
ғорларни, қисиқ сўқмоқларни, айиқ, бўри ёки тоғ эчки-
лари юрадиган сирпанчиқ йўлларни, қаерда қандай гиёҳ 
ўсишини, қачон гуллаши ёки мева тугишини, ёввойи 
ҳайвонлар қандай яшашини, какликлар, ёввойи каптар-
лар қаерда сув ичишини, суғур қачон болалашини, ов 
мавсумларини яхши биларди».

Шоир сўз масъулиятини теран ҳис этар, ижо-
дида ҳам бунга алоҳида эътибор қаратарди. Шун-
данми, унинг шеърлари адабиёт мухлислари дили-
дан  мустаҳкам ўрин оларди. У Ҳақни, она Ватанни, 
халқни, унинг дилидагини ҳайқириб-тошиб куйларди. 
Битиклари ҳам халқона эди. Шоир сўз масъулияти 
ҳақида шундай қайирма битганди: 

Эй дўст! 
Бир назардан эр тузалар, 
Шаррос тинар – сел тузалар. 
Битта ҳикмат менга аён: 
Сўз тузалса – эл тузалар.

Буюк қалб соҳиби бўлган шоир болалиги ўтган 
гўша ҳақида кўп ёзди, тўлқинланиб ёзди, ўйинқароқ 
болалиги ўтган жойга бир умр талпиниб яшади. Му-
наққид бир сафар унга ҳамроҳ бўлганида рўй берган 
воқеани қуйидагича баён этади:

«Кўринглар, ҳавас қилинглар, – дея ҳайқирди у, – 
Мана шу тоғлар бағрида ўсганман. Шу тоғларда бо-
боларимнинг изи бор, отамнинг нафаси, онамнинг ал-
лалари қолган. Ҳў тепаликдаги булоқдан сув симириб 
катта бўлганман. Харсангтошларни қаранг, рангдор 
чўққиларни қаранг, осмонга қаранг – бунақасини бошқа 
ҳеч жойда топиб бўпсиз, кўриб бўпсиз. Яна озроқ юр-
сак, Накуртга етамиз. Жоним Накуртга. Тошкентда 
юриб ташна бўлиб кетаман-да. Сизлар билмайсиз-
лар. Шу ерда одамлар яшайди, тош ўчоқда таом тай-
ёрлайди, сув ташийди, деворга таппи ёпади. Ер кўп, 
сув танқис, жилғалар пастдан оқиб ўтади. «Эҳ» дей-

ман-да...» Шу жойда Азимнинг кўзларида ёш кўрганман. 
Юраги  титраб турган шоирнинг кўз ёшлари...».

Китобдан шоирнинг нозик ҳис-туйғулари,  қалб из-
тироблари, орзу-умидлари, дард-армонлари мужас-
самлашган «Қирқ қайирма»си, шеърлари, ҳикматлари, 
қатралари, ҳазиллари, ижодкорларнинг у ҳақдаги 
 эътирофлари ҳам ўрин олган. Мен уни ўқиб бўлгач, 
Азим Суюн вафотидан тўққиз ой муқаддам – ўн тўққи-
зинчи июнда бўлган бир воқеани эсладим. Ўша куни 
шоир менга телефон қилиб, бир қайирма битганини 
маълум қилди. Сўнгра уни ёзиб олишимни сўради:

Эй дўст!
Шукур, нолимайман жон толеимдан, 
Тақдир олиб келди бир муюлишга!

Кутилмаганда шоирнинг овози қалтираб кетди. Гў-
шакдан чуқур-чуқур нафас олаётгани эшитилди. Қисқа 
сукутдан сўнг навбатдаги сатрларни ўқиди:

Ва лекин ҳамон бир толиби илмман,
Умрим етармикин шоир бўлишга!

Бир оз жим тургач, «Нима дейсан?» деди. Шундай 
улуғ, шеърлари эл дилидан аллақачон ўрин олиб, тил-
дан-тилга кўчиб юрган шоирнинг бу сатрларни битга-
нига қойил қолдим. 

– Сиз, сиз... –  Гапимнинг давомини айта олмадим.
– Шуни билиб қўйки, бу дунёда ҳаммамиз толиби 

илммиз, – деди у. 
Эҳтимол, ўшанда таваллуд кунини нишонлашга са-

ноқли кунлар қолган шоирнинг кўнглидан кўп ўйлар 
ўтгандир. У ўзини, ўзлигини тафтиш қилгандир, умри 
сув каби оққан эса-да, ҳамон ўрганишда бўлиб, ёзила-
жак асарларини режалаштиргандир. 

Мен ҳар сафар шу ҳақда ўйласам, шоирнинг қу-
вонч ва армонларини англаб етгандай бўламан...    

Журналнинг 
янги сонида

Инсон қадрини улуғлаш 
ва фаол маҳалла йи-
лида эркин фуқаролик 

жамиятини ривожлантириш 
орқали халқпарвар давлат 
барпо этиш, инсон қадр-қим-
мати ва унинг қонуний ман-
фаатларини таъминлаш 
«Демократлаштириш ва 
инсон ҳуқуқлари» журнали-
нинг  2022 йилги 1-сони бош 
мавзуси бўлди. Маҳалла ва 
нуронийларни қўллаб-қув-
ватлаш вазирининг биринчи 
ўринбосари Содиқжон Тур-
диев, Республика Маънавият 
ва маърифат маркази ҳузу-
ридаги Ижтимоий-маънавий 
тадқиқотлар институти-
нинг бўлим бошлиғи Ман-
сур Мусаев, Тошкент давлат 
транспорт университети 
профессори Жуманиёз Рама-
товнинг мақолаларида ана 
шу мавзу амалий ифодасини 
топган.

Ўзбекистон Республи-
каси Олий Мажлиси 
Қонунчилик пала-

таси Спикерининг биринчи 
ўринбосари Акмал Саидов, 
академик Қаландар Абду-
раҳмоновнинг илмий мақо-
лаларида Ҳаракатлар стра-
тегиясидан Тараққиёт стра-
тегиясига ўтишнинг устувор 
йўналишлари, мақсадлари 
кенг очиб берилган.

Журналда, шунингдек, 
Россия Федерацияси Инсон 
ҳуқуқлари бўйича вакили-
нинг масъул ходими Михаил 
Виноградов, Республика 
Маънавият ва маърифат 
маркази ҳузуридаги Ижти-
моий-маънавий тадқиқот-
лар институти дирек-
тори ўринбосари Мунира 
Қаҳҳорова, Жиззах вило-
яти «Истиқбол» минтақавий 
тадқиқот маркази дирек-
тори Акбар Саитқосимов-
ларнинг  инсон ҳуқуқлари 
соҳасида амалга оширила-
ётган ислоҳотлар, корруп-
цияга қарши курашишда  
давлат сиёсатининг устувор 
йўналишлари ва жамоатчи-
лик назорати ҳамда бошқа 
мавзулардаги илмий мақола-
лари эълон қилинган. 

иНсОН 
ҚаДРиНиНг 

аМаЛиЙ
иФОДаси

Эл фарзанди
Неки бир сўз изладим – Навоийдан топдим.

Азим Суюн

Туҳфа

Тадбир 

Салим 
аБдураҲМон

БаЙРаМОНа
 КаЙФиЯТ 

БиЛаН

Янгийўл шаҳар Ер тузиш ва кўчмас мулк ка-
дастри томонидан Давутов Палат Абдирасуло-
вич номига Янгийўл шаҳар, МЖК-2 кўчаси,6-кор-
пус, 2-хонадонда жойлашган «Тиш даволаш-
биноси» учун берилган TV №-002991-рақамли 
кадастр гувоҳномаси йўқолгани сабабли бекор 
қилинади.

ЭълоН

Ўзбекистон касаба уюшмалари 
Федерацияси кенгаши Таълим ва 
фан ходимлари касаба уюшмаси 
Республика кенгаши раиси Равшан 
Бедиловга онаси

Дилбар БеДиловАнинг
вафоти муносабати билан ҳамдард-
лик билдиради.

Давлат муассасалари ва жамоат 
хизмати ходимлари касаба уюш-
маси Жиззах вилояти кенгаши жа-
моаси тармоқ касаба уюшмасининг 
Зомин тумани кенгаши раиси Ро-
ила Хайруллаевага ўғли

Нурилло ТоғАевнинг
вафоти муносабати билан ҳамдард-
лик билдиради.

Катта таассуротлар


